
Resumé vun enger So, engem Mdirchen, enger Fabel oder enger Legend
S

, HV D’So vum Melusina

1. Vergldicht den Text vun der So vum Melusina mam Resumé. Ennerstriicht am
kompletten Text déi Elementer, déi een am Resumé erémfénnt.

D’So vum Melusina (Transkript vum Lauschtertext)

Viru laanger Ziit gouf et e Grof zu Létzebuerg, dee Siegfried geheescht huet. Hien huet an engem
Schlass zu Kderch gewunnt an et gétt gesot, datt hien e gudde Jeeér war. Enges Daags awer huet hie
sech verlaf, wéi hien op der Juegd war. En ass op eng Plaz komm, déi hien nach net kannt huet, mee
déi him direkt gutt gefall huet. Et war en enken Dall, duerch deen e klenge Floss gelaf ass an dee vun
impressionnante Fielsen émgi war. Hie war am Uelzechtdall gelant an huet vu Wiitem de Bockfiels
mat enger aler, verfalener Ruin gesinn. Op eemol huet hien en herrleche Gesang héieren. Hien huet
ronderém gekuckt a probéiert erauszefannen, wou déi Téin hierkéimen, an dunn huet hien uewen

op den Iwwerreschter vun der aler Buerg eng wonnerschéi Fra gesinn. Mat de leschte Strale vun der
Owessonn ass déi Silhouette awer verschwonnen. Den dapere Ritter war och ze midd, fir sech op
d’Sich no dér Fra ze maachen, dofir huet hie sech an d’Gras geluecht a bis den anere Moie geschlof.
Gutt ausgerout huet hien dunn ouni Problem den Heemwee fonnt. Vun deem Dag un huet et hien
émmer méi dacks an dé€s Géigend gezunn, wou hien deem schéine Gesang vum Melusina nolauschtere
konnt. Dat ass dem Melusina natierlech opgefall an hatt war frou, datt de Ritter émmer nees zeréck a
sdin Dall komm ass.

Nodeems dat eng Zaitchen esou gaange war, huet d’Melusina enges Daags am Dall op de Siegfried
gewaart. Wéi de Siegfried hatt erbléckst huet, ass hien direkt op hatt duergaangen an huet hatt gefrot,
ob hatt hie bestuede w¢ilt. D’Melusina huet ,,Jo* gesot, mee hatt hat zwou Konditiounen. Eischtens
konnt hatt net vum Bockfiels fortgoen, an zweetens huet de Siegfried him misse verspriechen, hatt all
Samschdeg eleng ze loossen. De Siegfried huet dés Konditiounen akzeptéiert a geschwuer, datt hie
sech géif dodrun halen.

Fir d’¢éischt huet hie seng Lannereien zu Feele mam Abbé¢ St. Maximin vun Tréier géint den Terrain
vum Bockfiels getosch, an duerno huet hien e Pakt mam Ddiwel gemaach, fir direkt iwwer Nuecht
e Schlass um Bockfiels kénnen ze bauen. Duerch dee Pakt konnt de Siegfried sdi Melusina schonn
den Dag drop bestueden an a sdi Schlass féieren. Mee no drésseg Joer géing den Dédiwel dofir dem
Siegfried seng Séil kréien.

De Siegfried an d’Melusina hu laang Joren zesummen am Schlass um Bockfiels gelieft. Si hu Kanner
kritt an haten e glécklecht Liewen. All Samschdeg huet d’Melusina sech a seng Kummer zeréckgezunn
an de Siegfried huet dem Melusina sdi Wonsch jorelaang respektéiert an ni gefrot, firwat hatt dat
maache géif. Dem Siegfried seng Frénn allerdéngs hunn dat ganz komesch fonnt a si hunn hien
ugestéppelt erauszefannen, wat seng Fra Eémmer samschdes an hirer Kummer mécht. De Siegfried
konnt sengem Virwétz net méi widderstoen, ass op Zéiwespétze bei dem Melusina seng Dier gaangen
an huet duerch d’Schléssellach geluusst. D’Melusina louch an enger grousser Buedbidden an huet
seng laang blond Hoer gekdmmt. Wéi hien awer méi genee gekuckt huet, ass hie fierchterlech erféiert.
D’Melusina hat nimlech keng Been, mee e Féschschwanz amplaz!

Dem Melusina war et net entgaangen, datt de Siegfried sdi Versprieche gebrach hat. Hatt ass aus der
Fénster eraus an d’Uelzecht gesprongen an ass ni méi bei de Siegfried zeréckkomm.

Et gétt awer gesot, datt d’Melusina nach émmer beim Bockfiels an der Uelzecht lieft an datt hatt all
siwe Joer a ménschlecher Gestalt optrétt a probéiert, een ze fannen, deen hatt erléise kann.

Resumé

D’So handelt vum Grof Siegfried a senger Fra, dem Melusina. Si spillt am Méttelalter zu
Létzebuerg um Bockfiels.

De Grof Siegfried gesdit enges Daags wirend enger Juegd bei den Iwwerreschter vun enger aler
Buerg eng wonnerschéi Fra, d’Melusina. Hien ass direkt a si verléift a geet duerno nach dacks
an déi Géigend. Nodeems si sech fir d’éischt richteg begéint sinn, freet de Siegfried d’Melusina,
fir hien ze bestueden. Dofir muss hien awer zwou Konditiounen erféllen: D’Melusina wéllt op
dér Plaz, dem Bockfiels, bleiwen, an eemol d’Woch wéllt hatt eleng sinn an op kee Fall gestéiert
ginn. De Siegfried erféllt déi Konditiounen, hien tauscht ee vu sengen Terraine géint de Bockfiels
a mécht e Pakt mam Ddaiwel, fir direkt e Schlass do bauen ze kénnen. Hie I1¢isst d’Melusina

och eemol d’Woch eleng. Si kréien e puer Kanner a liewe jorelaang glécklech zesummen um
Bockfiels. Op Drénge vu senge Frénn brécht hien awer enges Daags sdi Verspriechen a luusst
duerch d’Schléssellach, fir ze gesinn, wat d’Melusina mécht, wann hatt eleng ass. Do gesiit hien,
datt hatt e Féschschwanz huet, also eng Nix ass. Doropshi spréngt d’Melusina an d’Uelzecht a
verschwénnt fir Emmer. Just all siwe Joer kénnt hatt a Ménschegestalt erém a waart drop, datt
een hatt erléist.

2. Schreift e Resumé vun enger So, engem Mdrchen oder enger Legend
aus Arem Land / aus Arer Kultur.

Hei sinn e puer Rotschléi, fir de Resumé ze schreiwen:

Notéiert déi wichtegst Elementer aus dem Text, deen Dir resuméiere wéllt.
Orientéiert Iech un de W-Froen: Wie sinn d’Personnagen? Wou a wéini spillt
d’Geschicht? Em wat geet et?

Strukturéiert de Resumé: Notéiert e puer Stéchwierder oder Sétz fir all Partie.
Loosst d’Detailer ewech a konzentréiert lech op dat Weesentlecht.

Gitt den Text an eegene Wierder erém. Formuléiert sachlech, benotzt de Present
an déi indirekt Ried. Passt op, datt d’Zesummenhéng kloer sinn an déi eenzel
Sitz logesch matenee verbonne sinn.

Schreift maximal 200 Wierder.

